
AVING
leresana emango du

Kontadoreseko lanak uda aurretik

Apirilaren 19an Udal Gobernu
Batzordeak argi berdea eman
zion Kontadoreseko hirigintza
egitasmoari. Beraz, luze baino
lehen eraikitze lanak hasiko dira
bertan. '

urte lehen aldiz mahaigaineratu ze-

netik, ika-mika ugari sortu ditu, bai
alderdi politikoen artean, bai$indikatuen
eta hiriko auzo elkarteen artean ere. lzan
ere, Udalak 27.600 metro karratu (12.600
metro karratu hirugarren erabilerakoak
eta 15.200 nekazaritza erabilekoak) ber-
kalifikatu zituen, egitasmoa aurrera atera
ahal izateko. Berkalifikatzea Udalak Cen-
tro Comercial Guardaplata S.L eraikitze
enpresarekin egindako hitzarmenaren on-
dorio zuzena izan zen. Lur zorua 525 mi-
lioi pezetaren truke saldu zen, baina ber-
kalifikazioarekin, eraikitze enpresak, gu-
txienez, 1.000 milioi pezetako irabazia
izango zuela jakinarazi zuten auzotarrek.
Hori zela eta, oposizioak gogor kritikatu
zuen operazioa. "Sinatutako hitzarmenak
gehiegizko onura ekarriko die eraikitze
enpresa pribatuei”, adierazi zuen Gurutz
Larranaga EA-EAJko zinegotziak.

Zortziehun helegite

Bien bitartean, EIA, LAB eta ESK-CUIS
sindikatuek eta Donostiako 15 auzo elkar-

Kontadores-eko proiektuak, duela bi

tek ia 800 helegite aurkeztu zizkioten
proiektuari. “Espekulazioa nagusi izan da
operazioan. Beraz, Odon Elorzari hitzar-
mena berrikustea eta atzera egitea eska-
tzen diogu. Alkateak lur zorua berriro
erosi edo espropiatu beharko luke, ber-
tan babes ofizialeko etxeak egiteko”, zio-
ten helegiteak aurkeztutako taldeek. Era
berean, Bidebietako Etxebizitzen aldeko

Batzordearen hitzetan, hitzarmenak
etxebizitzaren arazoari irtenbidea eman
baino arazoa larritu egingo luke, “sal-
menta libreko etxebizitzen eta babes ofi-
zialekoen arteko desoreka areagotuko
baita”. Horrez gain, auzoko taldeek eta
batik bat Dorreak auzo elkarteak, Konta-
doresen auzotarrentzako azpiegiturak
eraikitzea eskatu zuten.

Bahes ofizialeko 100 etxebizitza

Bi urte igaro dira ika-mika piztu zene-
tik, eta eraikitze lanak hasteko, Udal Hiri-
gintza Sailak baimena ematea besterik ez
da falta. "Hirigintza proiektua onartu
den arren, oraindik ez dira eraikitze bai-
menak eman”, esan digu Jon Uranga Hiri-
gintza Saileko kideak. ’

Bi urte hauetan proiektuak ez du alda-
keta handirik izan. Hasieran, 227 etxebi-
zitza egitekoak ziren, horietatik 65 babes
ofizialekoak. Gainera, 400 metro karratu-
ko ekipamendua egitea aurreikusi zen.
Azkenean, 256 etxebizitza eraikiko dituz-
te. Haietatik 100 babes ofizialekoak izan-
go dira eta errentan emango dira. Horrez
gain, auzune berriak ekipamendu eraikin
publiko bat izango du. Hala eta guztiz
ere, aldaketa nagusia errepide sarean
izango da. Izan ere, lehendabiziko proiek-
tuan N-1 errepidearen eta Pasaiako hiribi-
dearen artean hirugarren bidea egitea au-
rreikusi zen. Azkenean, ordea, N-1ean
errotonda berria eraikiko da.



